
SU FANTASIMA PRUS CONNOTU DE SU CAMPIDANU DE MESU CUSTUMAT A
SI BIRI IN UNA MITZA ANTIGA IN SA BIA CHI ANDAT DE ARBUS A GUSPINI.
EST SU FANTASIMA DE UNU PREDI CHENA DE CONCA, CUN UNA STIARICA
ME IN IS MANUS. CUSTU PREDI, NON SCIEUS ITA DDI NARANT, NACA S|
SPASSIAT A INGIURIAI E MALATRATAI SA GENTI CHI TENIAT CANCU PECA
FISICA, INTAMINIS CUSSA CHI FIAT SA VOCATZIONI SUA. IN PRUS,
SIGUMENTI FIAT UN‘OMINI ASURIOSU, CIRCAT IN ONNIA MANERA DE FURAI
DINAI A IS FIDELIS, PRUSCHETOTU IS MALADIUS.

SI CONTAT CHI CUN SU TEMPUS SU
PREDI MALAFATORI FIAT ARRENNESCIU
A S'ARREGUAI UN'ARRICHESA MANNA
E, PO DDA CUAI, DD'IAT INTERRADA
ACANTA DE UNA MITZA PAGU ATESU
DE SA BIDDA DE ARBUS, IN SA BIA CHI
BANDAT A GUSPINI. A SA MITZA, A
MANERA CURIOSA, DDI NARANT, E DDI
NANT ANCORA “SA  MITZA DE
LUTZIFERV".

IS MALIFATUS DE SU PREDI FIANT CONNOTUS IN BIDDA, E UNU
GIOVUNU, CHI FADIAT FINTA DE NON CUMPRENDI NUDDA, DD'IAT
COLLIONAU. SU PREDI IAT CIRCAU DE DDU IMBROLLIAI, DOMANDENTI-
DDI DINAI PO DDU SANAI, MA SU PICIOCU FIAT ARRENNESCIU A FAl
CUMPRENDI A TOTU SA BIDDA SA BERIDADI, EST A NAI CHI SU PREDI
FIAT UNU DELINCUENTI CHI FURAT SU DINAI A IS ARBURESUS.

DD'IANT CUSTRINTU A CUNFESSAI IS MALIFATUS SUUS E A NAI AUNDI
IAT CUAU SU SCUSSORGIU E TOTU S'ARRICHESA CHI IAT FURAU A SA
GENTI PRUS DEBILI.

DD'IANT CUSTRINTU A CUNFESSAI IS MALIFATUS SUUS E A NAI AUNDI
IAT CUAU SU SCUSSORGIU E TOTU S'ARRICHESA CHI IAT FURAU A SA
GENTI PRUS DEBILI.

ISSU PEROU NO IAT SCOVIAU MAI NUDDA, E DUNCAS DD'IANT ARROPAU
E APUSTIS DD'IANT SEGAU SA CONCA, CHENA DE NISCIUNA PIEDADI.

DE SA DII, SI CONTAT CHI SU PREDI SIAT ANCORA INGUNIS, ACANTA DE
SA MITZA DE LUTZIFERU, CUN SA STIARICA ME IN IS MANUS,
AGORDRENDI SU SCUSSORGIU SUU.

SA MITZA DE LUTZIFERU



